
    1․ Անհրաժեշտությունը 
ՀՀ կառավարության 04․12․2025թ․ թիվ 1742-Ն որոշմամբ (այսուհետ՝ Որոշում) ՀՀ էկոնոմիկայի նախարարության Գյուղական տարածքների տնտեսական զարգացման ծրագրերի իրականացման գրասենյակ պետական հիմնարկի (այսուհետ՝ ԳՏՏԶ ԾԻԳ ՊՀ) ինքնուրույն միավոր հանդիսացող գյուղական ֆինանսավորման կառույցն առաձնացման ձևով վերակազմակերպվել է ՀՀ էկոնոմիկայի նախարարության /այսուհետ՝ Նախարարություն/  Տնտեսական զարգացման և ֆինանսավորման կառույց հիմնարկի։ Սակայն, քանի որ առանձնացման ձևով վերակազմակերպումը տեղի է ունեցել ԳՏՏԶ ԾԻԳ ՊՀ-ից և ստեղծվել է Նախարարության Տնտեսական զարգացման և ֆինանսավորման կառույց հիմնարկը (այսուհետ՝ Հիմնարկ), ուստի անհրաժեշտ է Որոշման մեջ կատարել փոփոխություն, որպեսզի ՀՀ արդարադատության նախարարության պետական ռեգիստրի գործակալությունում Հիմնարկը հաշվառվի որպես առանձնացման ձևով վերակազմակերպման արդյունքում ստեղծված հիմնարկ, իսկ ԳՏՏԶ ԾԻԳ ՊՀ-ի կանոնադրությունում կատարվի համապատասխան փոփոխություն և ուժը կորցրած ճանաչվի կանոնադրության գյուղական ֆինանսավորման բաժնի ուղեցույցը, որը վերաբերում է ԳՏՏԶ ԾԻԳ ՊՀ-ի ինքնուրույն միավոր հանդիսացող գյուղական ֆինանսավորման կառույցին։

2․ Ընթացիկ իրավիճակը և խնդիրները
2023թ.-ի ապրիլ ամսից ԳՏՏԶ ԾԻԳ ՊՀ-ի ծրագրերն ամբողջությամբ ավարտվել են, փակման աշխատանքները կատարվել են, իսկ հիմնարկի կողմից տնօրինվող գույքը, ՀՀ կառավարության 28.12.2023թ. թիվ 2313-Ա որոշման համաձայն, հանձնվել Նախարարությանը։ Սույն որոշման ընդունումից հետո տասնօրյա ժամկետում ԳՏՏԶ ԾԻԳ ՊՀ-ն կհանվի հաշվառումից։

3․ Կարգավորման առարկան և բնույթը
Սույն որոշման նախագծով փոփոխության է ենթարկվում ԳՏՏԶ ԾԻԳ ՊՀ-ի կանոնադրությունը, որտեղ մասնավորապես ուժը կորցրած է ճանաչվում կանոնադրության գյուղական ֆինանսավորման բաժնի ուղեցույցը, քանի որ վերջինիս վերապահված բոլոր իրավունքները և պարտականությունները փոխանցվել են Հիմնարկին։
4․ Նախագծի մշակման գործընթացում ներգրավված ինստիտուտները և անձինք
      Ներկայացված նախագիծը մշակվել է Նախարարության կողմից։
5․ Ակնկալվող արդյունքը
Որոշման կիրառումը կապահովի՝
· ԳՏՏԶ ԾԻԳ ՊՀ-ի  գործունեության դադարեցումը
· ԳՏՏԶ ԾԻԳ ՊՀ-ի՝ ՀՀ արդարադատության նախարարության իրավաբանական անձանց պետական ռեգիստրի գործակալությունում հաշվառումից հանումը
· Հիմնարկի հաշվառումը ՀՀ արդարադատության նախարարության իրավաբանական անձանց պետական ռեգիստրի գործակալությունում։
6․  Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները
     Նախագծի ընդունումը պետական բյուջեի ծախսերի և եկամուտների  ավելացում կամ նվազեցում, ինչպես նաև, լրացուցիչ ֆինանսական միջոցների ներգրավման անհրաժեշտություն չի առաջացնում:
7. Կապը ռազմավարական փաստաթղթերի հետ
Նախագիծը բխում է ՀՀ գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարությունից (այսուհետ՝ Ռազմավարություն)։ 
Մասնավորապես. 
· Ռազմավարության 26-րդ կետի 3-րդ ենթակետով նախատեսված է բարելավել վարկային շուկայի զարգացումը և այդ համատեքստում իրականացվելու են գյուղատնտեսական վարկերի տոկոսադրույքների սուբսիդավորմանն ուղղված պետական աջակցության ծրագրեր, որոնց համակարգման և կառավարման գործառույթները վերապահվել են Հիմնարկին, ինչպես նաև, նույն կետի համաձայն, Հիմնարկի կառավարման ներքո նախատեսվում է ձևավորել գյուղատնտեսական երաշխիքային ֆոնդ։ 
· Ռազմավարության 30․1 կետի 3-րդ ենթակետով նախատեսվում է Նախարարության կազմում հիմնել գյուղատնտեսության ոլորտի մեկ միասնական վճարային կառույց (իրականացման առաջին քայլերն արդեն իսկ արվել են), որի գործառույթները ևս վերապահվել են Հիմնարկին։

